REZIME RADA

Ključne riječi: nogometaši, motoričke sposobnosti,situaciono-motoričke sposobnosti,predikcija,faktorska analiza,kanonička korelaciona analiza, regresiona analiza, multivarijantna analiza varijanse.

Istraživanje je trebalo obuhvatiti 66 nogometaša omladinske Premijer lige BiH grupa Sjever. Zbog zdravstvenih problema pojedinih nogometaša s jedne strane i nedolaska na termine testiranja s druge strane ukupno je testirano 60 nogometaša uzrasta od 16 do 18 godina.

U ovom istraživanju korišteni su skupovi od 16 bazično-motoričkih varijabli koje predstavljaju prediktorski skup varijabli  i 12 situaciono- motoričkih varijabli u nogometu koji predstavlja sistem kriterijskih varijabli.

Osnovni cilj ovog istraživanja je da se utvrdi povezanost i uticaj motoričke spremnosti na rezultate situacionih testova u nogometu kod nogometaša uzrasta od 16 do 18 godina, a nakon realizacije programa kroz primjenu različitih metodsko-organizacionih oblika rada.

Na osnovu rezultata dobijenih primijenjenim statističkim metodama (kanoničko korelaciona analiza, faktorska analiza, regresiona analiza i multivarijantna analiza varijanse) možemo konstatirati da se na osnovu primijenjenih prediktorskih varijabli može izvršiti predikcija u postizanju boljih rezultata u situaciono-motoričkim sposobnostima nogometaša uzrasta od 16 do 18 godina. Na osnovu multivarijantne analize varijanse u prostoru bazične i situacione motorike utvrđene su razlike između grupa koje su svoj program rada realizovale kroz različite metodsko-organizacione oblike rada.

Smatramo da smo u ovom radu odabrali adekvatne mjerne istrumente koji pokrivaju one latentne prostore koji su od velikog značaja za nogometnu igru.Još bolja prognoza u poboljšanju rezultata bi se dobila upotpunjavanjem prediktorskog skupa varijabli.

Također moramo naglasiti da sve ove informacije možemo koristiti u metodici planiranja i programiranja trenažnih procesa u nogometu, selekciji i prognozi.

